
					Prawfddarllenwyd y dudalen hon


"Oferedd a fai aros,

Ni weli moni mwy!"

Afati, ni ddeil dwfr na thân

Ni ar wahân yn hwy!"



A'i long o dir Iwerddon

A ffoes o flaen y gwynt,

Ond mynnai cariad ben y daith

Yn llawer canwaith cynt.



Yn Aberdyfi tiriodd

Y llong yng ngwyll y nos,

A gyrrodd Owain ar ei farch

Dros lawer anial ros.



A gwawr y bore'n torri,

Fe ddaeth i gyrrau'r tir

A lywiodd meibion Bleddyn gynt

Drwy lawer helynt hir.



Lle bu digonedd unwaith

Nid oedd ond anrhaith du,

A gwŷr y goror wedi ffoi

Rhag creulon estron lu.



Daeth dewin i'w gyfarfod

Ar odre coediog allt,

Yn grwm ei gefn a byr ei gam,

A hir ei farf a'i wallt.

